He rauemi aromatawai ā-roto Pāngarau 2.4A v1 mō te Paerewa Paetae 91259
TĀ TE ĀKONGA WHĀRANGI

Hei mahi whakamahere anake
	Paerewa Paetae Pāngarau 91259: Te whakamahi pānga pākoki hei whakaoti rapanga

Te Kaupapa Ako: Pāngarau 2.4A v1
Te Ingoa o te Rauemi: Wawae Whenua
Whiwhinga: 3


Tohutohu mā te Ākonga
Te Horopaki
Kei te hoko atu tō kura i ētahi whenua hei mahi moni kia hangā he whare rēhia hou. Kei te hiahia tētahi tangata ki te whenua engari ka hokona e ia ina taea te wawae kia whā ngā tekihana e 400m2 neke atu te horahanga o ia tekihana. E kore e hokona te whenua ina tapatoru katoa kē ngā tekihana. Ko tā te aromatawai e whai nei, kia whakatau koe i te rahi o ngā tekihana e āhei ana te kura te hoko atu.
Hei mahi 
1 He mahi takitahi tēnei. Whakamahia te hoahoa whenua kei Rauemi 1 hei tuhi pūrongo e tautoko ana i te hokona atu o te whenua, mā te:
· tātai i te roanga o te rārangi paipa e rere ana i te whenua

· whakaatu i te wawaenga whenua kia whā ngā tekihana neke atu i te 400m2 te horahanga
· whakaatu i tētahi tukanga hei wawae i te whenua kia whā ngā tekihana 400m2 neke atu rānei te horahanga.
2 Ka whakatauria te taumata i ekea e koe i te mahi nei i runga anō i te kounga o ōu whakaaro whaitake, te whānui o ngā rautaki me te pai o tō tūhonohono i te horopaki ki āu otinga. 

3 Me āta whakaatu tāu rautaki mā te tuhi kīanga pāngarau e tika ana kia māmā te kite a te kaihoko i te rahi o ngā tekihana.
Ngā Rauemi

Rauemi 1: Hoahoa Whenua









Ko te whenua e tohua ana ki te AEIO me roherohe kia whā ngā tekihana. Ko te rārangi paipa e rere ana i te whenua kei te pūwāhi A haere atu ki te pūwāhi I.
Taunakitanga: Pāngarau 91259 Wawae Whenua
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā pānga pākoki hei whakaoti rapanga. 
Ka tika te whiriwhiri me te whakamahi a te ākonga i ngā pānga pākoki. Kua whakaatu i tōna mōhio ki ngā ariā pānga pākoki me ngā kupu tika, me te kōrerorero ki ngā whakaaturanga e whaitake ana. 
Kei te pai te whakamahi tika i te whakaawhiwhi, ā, kāore he take kia tuhia. Kei te tika ētahi taunaki o ngā inenga. 
Ka tika te whakamahi ture whenu hei rapu i te roanga o te rārangi paipa me tētahi atu pānga pākoki nō roto i tētahi tātaitanga kia kitea te horahanga o AEIO.
Hei tauira:
· Ka rapu pea te ākonga i te roanga o AI me tētahi koki o te tapatoru AIE.
· Ka rapu pea te ākonga i te roanga o AI me te horahanga o te tapatoru AIO.

	Ka whakahāngai te ākonga i ngā pānga pākoki me te whakaatu i te ōna whakaaro tūhonohono hei whakaoti rapanga. 
Ka hono te ākonga i āna otinga ki te horopaki, ka kōrerorero rānei i ōna whakaaro mā ngā kīanga pāngarau e tika ana.

Kei te pai te whakamahi tika i te whakaawhiwhi, ā, kāore he take kia tuhia. Kei te tika ngā taunaki o ngā inenga. 

Hei tauira:

· Kua tūhono te ākonga i te horahanga o AEIO ki te horahanga o ngā tekihana e whā e 400m2 neke atu te horahanga.
· Kua rapu te ākonga i te horahanga o te tapatoru AIO me AIE, te horahanga katoa o te tapawhā, me te whakatauira mai i te wawaenga o AEIO kia whā ngā tekihana e 400m2 neke atu rānei te horahanga.


	Ka whakahāngai te ākonga i ngā pānga pākoki me te whakaatu i te ōna whakaaro waitara whānui hei whakaoti rapanga. 

Ka whakamahi te ākonga i ngā kīanga pāngarau e tika ana, ka whakaatu rānei i te aroā pāngarau.
Kei te pai te whakamahi tika i te whakaawhiwhi, ā, kāore he take kia tuhia. Kei te tika ngā taunaki o ngā inenga. 

Hei tauira:

· Kua waihanga rautaki te ākonga hei wawae i te whenua kia whā ngā tekihana e 400m2 neke atu rānei te horahanga.
· Kua wawae te ākonga i AEIO kia whā ngā tekihana, ehara tētahi tekihana i te tapatoru, ā, kua āta whakamārama i te rahi  o ngā tekihana.




Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

